
Foghlaimíonn leanaí conas a bheith ina scríbhneoirí ó aois an-óg tríd an aithris a dhéanamh agus is 
féidir an cumas atá acu chun scríobh a spreagadh leis an iompar agus leis an ngníomaíocht sa 

bhaile. 

 

Ag Foghlaim Conas Scríobh: Comhairle do Thuismitheoirí Dhaltaí atá Bodhar / a Bhfuil 

Moill Éistigh Orthu 
 

NÍL AON AOIS CHEART do leanbh gur cheart dó a bheith ag céim ar leith leis an scríbhneoireacht. 
Beidh leanaí áirithe ann a mbeidh níos mó ama caite acu ag céimeanna éigin níos faide ná leanaí 

eile agus tarlaíonn sé go bogann siad ar aghaidh agus ar chúl ag céimeanna éagsúla. Ná bí 
buartha faoi. Teastaíonn moladh agus spreagadh uathu chun scríobh. Ná bíodh imní ort faoin 
litriú nuair a bhíonn do leanbh ag tosú chun scríobh. Bí spraoi agaibh leis, bíodh suim agat ann 

agus lig do do pháiste a fheiceáil dó féin go mbíonn tú ag scríobh chomh maith. (Tionscadal 
Treoirlínte Oideachais RNID) 

 

Ag scríobh i gcuideachta a chéile 

Is maith an smaoineamh é do pháiste páirt a ghlacadh leat nuair atá tú ag scríobh nó ag clóscríobh 

sa bhaile. Tá go leor den méid a bhíonn á léamh ag agus á scríobh ag leanaí óga randamach go leor 

agus d’fhéadfadh lipéid nó comharthaí ar earraí agus i seomraí timpeall an tí, chomh maith le 

teachtaireachtaí téacs, a bheith san áireamh leis.   

Téigh i mbun pinn in éineacht le do leanbh chun scéalta a chumadh i gcuideachta a chéile; ag tosú le 

pictiúr, líníocht, nó grianghraf. Comhroinn na smaointe atá agaibh faoin bpictiúr idir an mbeirt 

agaibh. Chun tús a chur leis, scríobh faoin bpictiúr, agus úsáid na focail a dheir an leanbh. Nuair a 

scríobhtar na focail atá á rá ag do leanbh san fhírinne, is uathu féin atá an friotal ag teacht, agus is 

féidir leis na focail chéanna sin a fheiceáil scríofa síos agus iad a léamh amach. Sa bhealach sin, 

bíonn ciall ag na focail, agus bíonn siad lán brí chomh maith. Is í an bhrí an rud a spreagann leanbh 

chun léamh agus chun scríobh. Is féidir leis an bpáiste an scéal ar fad a scríobh, nó cuid de. 

 

Rudaí gur cheart a thabhairt faoi deara 

Bíonn an muinín agus an cumas scríbhneoireachta araon ag teastáil ó leanaí ionas go mbeidh siad in 

ann a gcuid smaointe a chur síos ar pháipéar agus a bheith féinmhuiníneach mar scríbhneoirí. Tá sé 

tábhachtach go roghnaíonn tú rud éigin a mbeidh suim ag an leanbh ann é a roinnt.  

Déan an leanbh a ghríosú chun an méid a scríobhann sé nó a tharraingíonn sé a roinnt le daoine eile 

sa chlann, lena seantuismitheoirí agus lena chairde. Beidh sé ina údar spreagtha don leanbh a 

fheiceáil dó féin conas a théann a chuid iarrachtaí i bhfeidhm ar na daoine eile sin agus daingneofar 

an friotal ar úsáideadh sa ghníomhaíocht dá bharr.  

 

Samplaí d’eispéiris nó de ghníomhaíochtaí a d’fhéadfadh do leanbh a bheith ag iarraidh a roinnt 

ar scoil: 

 Tá peata (nua) ag do pháiste. Tá ainm roghnaithe agat don pheata - cén áit a gcodlóidh an 

peata, an chuma atá ar an bpeata agus conas atá tú chun aire a thabhairt don pheata seo. 

 Rud a rinneadh sa bhaile - mionsamhlacha, líníochtaí, an bhácáil, rudaí a fhás. 

 Scéalta, amhráin nó rainn a thaitin libh iad a roinnt le chéile.  

 Jabanna a dhéantar sa bhaile, obair a dhéantar sa ghairdín, an carr a ní srl. 

 

Bealaí chun cabhrú le leanbh chun scríobh as a stuaim féin  

Ná dearmad gur féidir leis an scríbhneoireacht a bheith ina gníomhaíocht shóisialta chomh maith le 

bealach chun tú féin a chur in iúl. Agus mar sin... 

 Labhair nó bain úsáid as teanga chomharthaíochta chun smaointe, carachtair, an suíomh, an 

t-am, an aimsir a phlé... 

 Úsáid frámaí scéalta / scríbhneoireachta chun frásaí scríofa a chur in ord agus a mheaitseáil 

le pictiúir 

 Cuir struchtúr i mbun chun scéalta a scríobh: 

    

 

 An Tús             An Lár                 An Críoch                     nó
                       

    

   

 

 

 Scríobh scéal i mbeirteanna: m.sh. tuismitheoir & leanbh. 

 Féach siar ar cad a tharlaíonn sa scéal le bheith cinnte faoin ord ina dtarlaíonn na himeachtaí 

go léir.  

 Treoraigh an plé ar bhealach lena dtabharfar cabhair don pháiste a thabhairt faoi deara an 

méid atá ar eolas acu. 

 Tapaigh aon deiseanna atá ann chun an struchtúr teanga scríofa a chleachtadh ó bhéal (nó 

tacaíocht a tabhairt le comharthaí) sula scríobhann tú é. 

 Tabhairt aiseolas tacúil dearfach don leanbh chun cur leis an bhfaisnéis a chuireann an 

leanbh in iúl nó chun muinín an linbh a athreisiú. 

 

Sampla de ‘Scéal Scéime’ do dhaltaí bodhra (Tionscadal Treoirlínte Oideachais RNID1) 

 

1. Scríobh síos an príomhsmaoineamh le haghaidh thosach an scéil sa chéad chnámh 

2. Scríobh síos an príomhsmaoineamh le haghaidh dheireadh an scéil sa chnámh deireanach 

3. Cruthaigh ord an scéil agus breac síos smaointe do na hailt isteach sna cnámha lárnacha 

(bain úsáid as an oiread cnámha agus a theastaíonn uait). 

4. Cuir craiceann ar an scéal agus ar chnámha an scéal de réir na ceannteidil ag seo: 

 Cén duine? Cathain? Cén Áit: 

 Céard a tharla? (gníomh) 

 Cad a bhí sé cosúil le? (cur síos) 

                                                           
1 Tagann na smaointe seo ó: Institiúid Náisiúnta Ríoga na mBodhar An Tionscadal um Treoirlínte maidir leis an 
Oideachas: Litearthacht a Chur Chun Cinn i measc Dhaltaí Bodhra. https://www.actiononhearingloss.org.uk/ 

Lá amháin… 

Ag tús báire… 

Go tobann… 

Agus ansin … 

Tar éis tamaill … 

Ag deireadh thiar thall,… 

 Cad é a dúirt na daoine éagsúla? Cén chaoi a dúirt siad é? M.sh. bhéic sé; ghoil sé; 

dúirt de chogar, bhéic sé amach os ard srl. Anois bain úsáid as an bplean seo chun do 

scéal a chumadh 

Cnámha an Scéil 

 
 

 
 

 

 
 

 
 

 


